КОМИ РЕСПУБЛИКАЛÖН ОЛАНПАС

Коми Республикаса Оланподулö вежсьöмъяс 

да содтöдъяс пыртöм йылысь

Примитöма Коми Республикаса

Государственнöй Сöветöн                                                  2006 вося ноябр 2 лунö

1 статья. Пыртны  Коми Республикаса Оланподулö (Коми Республикаса Медвылыс Сöветлöн индöд-тшöктöмъяс, 1994, 2 №, 21 ст.; Коми Республикаса государственнöй власьт органъяслöн индöд-тшöктöмъяс, 1996, 1 №, 438 ст.; 2 №, 452 ст.; Республика, 1997, август 28 лун, Коми Республикаса государственнöй власьт органъяслöн индöд-тшöктöмъяс, 1998, 5 №,  834 ст.; 9 №, 913 ст.; 914 ст.; 1999, 2 №, 1026 ст.; 8 №, 1135 ст.; 2000, 9 №, 1360 ст.; 10 №, 1383 ст.; 2001, 3 №, 1560 ст.; 6 №, 1630 ст.; 2002, 1 №, 1856 ст.; 9 №, 2071 ст.; 2003, 4 №, 2468 ст.; 8№, 2608 ст.; 2004, 4 №, 3088 ст.; 10 №, 3467 ст.; 11 №, 3542 ст.; 2005, 12 №, 4114 ст.; 4115 ст.; 2006, 1 №, 4188 ст.; 9 №, 4542 ст.) татшöм вежсьöмъяс да содтöдъяс:

1. 72 статьяса сизимöд юкöнсö киритны.

2. 78 статьяса медводдза юкöнсö гижны тадзи:

"Коми Республикалöн Государственнöй Сöветса депутатлы ассьыс полномочиеяс вöчан кадколастö колö пыдди пуктыны депутат уджкöд йитчöм дзескöдöмъяс, мый урчитöма федеральнöй оланпасъясöн.".

3. 81 статьяса мöд юкöнсö "Россия Федерацияса гражданин," кывъяс бöрын содтыны "кодлöн абу иностраннöй государстволöн гражданство либö олöм вылö вид либö мöд документ, мый серти эм право Россия Федерацияса гражданинлы пыр овны иностраннöй государство мутасын, да" кывъяс.

4. 86 статьяса мöд юкöнлöн 9 пунктын "Россия Федерациялысь" кывъяс бöрын содтыны ", сыöн иностраннöй государстволысь гражданство либö олöм вылö вид либö мöд документ босьтöм, мый серти эм право Россия Федерацияса гражданинлы пыр овны иностраннöй государство мутасын" кывъяс.

2 статья. Тайö Оланпасыс, 1 статьяса 1 пункт кындзи, мый вынсялö Коми Республикаса IV бöръян Государственнöй Сöветлöн медводдза заседание лунсянь, вынсялö сiйöс официальнöя йöзöдан лунсянь.

